
苦寒行

作者：喬知之

↑ 全唐詩�卷081

胡天夜清迥，孤雲獨飄颺一作「揚」。

遙裔一作「曳」出鴈關，逶迤含晶光。

陰陵久裴回一作「徘徊」，幽都無多一作「夕」陽。

初一作「祁」寒凍巨海，殺氣流大荒。

朔馬飲寒冰，行子履胡霜。

路有從役倦，臥死黃沙場。

羈旅因相依，慟之淚霑裳。

由來從軍行，賞存不賞亡。

亡者一作「謝」誠已矣，徒令存者傷。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

